
Resolucion do 11 de xuiio de 2021, da Secretaria Xeral de Educacion e Formacion Profesional,
pola que se regulan os Contratos-Programa Inclie (CPInclie) para fomentar a inclusion
educativa nos centros docentes piblicos dependentes da Conselleria de Cultura, Educacién e

Universidade para o curso 2021/22.

A Lei Organica 3/2020, de 29 de decembro, pola que se modifica a Lei Organica 2/2006, de
3 de maio, de Educacion, contempla entre os seus principios a equidade, que garanta a igualdade de
oportunidades para o pleno desenvolvemento da personalidade a través da educacion, a inclusion
educativa, a igualdade de dereitos e oportunidades, tamén entre mulleres e homes, que axuden a
superar calquera discriminacién, e a accesibilidade universal & educacion como elemento
compensador das desigualdades persoais, culturais, econdmicas e sociais, con especial atencién as
que se deriven de calquera tipo de discapacidade, de acordo co establecido na Convencion sobre os

Dereitos das Persoas con Discapacidade, ratificada en 2008, por Espafia.

No artigo 80 indicase que, co fin de facer efectivo o principio de equidade no exercicio do
dereito a educacién, as Administraciéns publicas desenvolveran accions dirixidas cara as persoas,
grupos, contornas sociais e ambitos territoriais que se atopen en situacion de vulnerabilidade
socioeducativa e cultural co obxectivo de eliminar as barreiras que limitan o seu acceso, presenza,
participacion ou aprendizaxe, asegurando con iso os axustes razoables en funcién das suas
necesidades individuais e prestando o apoio necesario para fomentar o seu maximo desenvolvemento
educativo e social, de maneira que poidan acceder a unha educacion inclusiva, en igualdade de

condiciéns cos demais

O artigo 120 establece que as Administracions educativas favoreceran a autonomia dos
centros de forma que os seus recursos econémicos, materiais e humanos poidan dar resposta e
viabilidade aos proxectos educativos e propostas de organizaciéon que elaboren, unha vez que sexan

convenientemente avaliados e valorados.

O desenvolvemento lexislativo propio de Galicia afonda neste principio, tanto desde o Decreto
229/2011, do 7 de decembro, polo que se regula a atenciéon & diversidade, coma no mesmo

desenvolvemento curricular das distintas ensinanzas. Asi, tanto o Decreto 105/2014, do 4 de

setembro, polo que se establece o curriculo da educacion primaria na Comunidade Autéonoma de
Galicia, como o Decreto 86/2015, do 25 de xufio, polo que se establece o curriculo da educacion
secundaria obrigatoria e do bacharelato na Comunidade Autéonoma de Galicia, pofien en valor o
principio de autonomia dos centros, que lles permite desenvolver o seu proxecto educativo, no que se
especifican os valores, obxectivos e prioridades de actuaciéon. No proceso para acadar 0 maximo
desenvolvemento da personalidade e das potencialidades do alumnado, a atencién a diversidade, a
deteccion tempera e a adopcion de medidas de intervencion educativa axeitadas a cada alumno ou

alumna son elementos esenciais.

Neste sentido, a iniciativa de Contratos-programa Inclie (en adiante CPInclie) 2021/22
constitde un instrumento de apoio aos centros para que, dentro da stia autonomia, e en consonancia
cos obxectivos de desenvolvemento sostible (ODS) da Axenda 2030, concretamente cos obxectivos
4 (Educacion de calidade) e 5 (Igualdade de xénero), poidan desenvolver un plan de mellora no que
poidan, en funcién das necesidades detectadas e do seu proxecto educativo, acadar o éxito educativo
a través da implementacién de programas que promovan a igualdade de oportunidades entre homes e
mulleres, a inclusion, a reducién das taxas de abandono escolar temperan, o desenvolvemento da

competencia emocional e, en xeral, a mellora do clima escolar de toda a comunidade educativa.

Igualmente, CPInclie estda en consonancia coas pautas do Plan de Nova Arquitectura
Pedagodxica que incorpora espazos accesibles e inclusivos para toda a comunidade educativa, para o
uso equitativo e igualitario, desde a vision da accesibilidade e do desefio universal e derrubando

barreiras.

En definitiva, o fin ultimo é lograr unha educacion de calidade para todo o alumnado,
desenvolver o maximo posible as stias potencialidades e, xa que logo, contribuir a mellora da calidade

do sistema educativo de Galicia.
De acordo co anteriormente exposto, esta secretaria xeral RESOLVE:

Apartado 1. Obxecto

Esta Resolucién ten por obxecto regular os CPIncltie e establecer as condicions para desenvolver nos

centros docentes publicos dependentes da Conselleria de Cultura, Educacion e Universidade plans

dirixidos 4 mellora permanente do alumnado mediante programas que favorezan a inclusién
educativa, a reducion do abandono temperan, a igualdade de oportunidades, a mellora da convivencia
escolar e o aumento do benestar emocional de toda a comunidade educativa durante o curso escolar
2021/22.

Apartado 2. Ambito de aplicacién

Poderan participar nesta convocatoria os seguintes centros docentes publicos:

1. Escolas de educacio6n infantil.

2. Colexios rurais agrupados.

3. Centros de educacién infantil e primaria.

4. Centros de educacion primaria.

5. Centros de educacion especial.

6. Centros publicos integrados.

7. Institutos de educacion secundaria.

8. Centros integrados de formacion profesional.

9. Centros publicos de educacion e promocion de adultos.

Apartado 3. Plan de centro para a mellora do éxito escolar

Os centros deberan elaborar un plan para a mellora do éxito educativo do alumnado, que se levara a

cabo a través dunha ou varias das modalidades establecidas no apartado 5.

Este plan debera prever a posibilidade de que as medidas nel establecidas se desenvolvan, de ser o
caso, en réxime presencial, semi-presencial ou a distancia, establecendo os procedementos a seguir
en cada un destes escenarios e garantindo, deste Xxeito, o seu desenvolvemento, seguimento e

avaliacion.
Apartado 4. Obxectivos do plan

O plan, en funcién das modalidades que o integren, debera contemplar os seguintes obxectivos:

1. Mellorar o éxito escolar identificando e dando resposta as dificultades do alumnado en relacién coa
aprendizaxe.

2. Favorecer a atencion educativa dos colectivos mais vulnerables para mellorar a sia formacién e
previr os riscos de exclusién social e fracaso escolar.

3. Lograr un clima de aula e de centro que favoreza o proceso de ensino e aprendizaxe.

4. Potenciar medidas organizativas e metodoldxicas nos centros que favorezan a evolucién do
alumnado.

5. Fomentar accions para promover a igualdade, a convivencia e a inclusion no ambito educativo.

6. Desenvolver as competencias emocionais para a vida que permitan alcanzar un mellor benestar
persoal e social.

7. Implicar as familias do alumnado na stia educacion e nos procesos de ensino e aprendizaxe.

8. Procurar a colaboracion da administracion local e doutras institucions naqueles ambitos que

favorecen a escolarizacién e a formacién da poboacion.
Apartado 5. Modalidades do plan

O plan podera incluir unha ou varias das actuaciéns que se relacionan a continuacion, considerando
as necesidades e os intereses do alumnado e centros docentes solicitantes, en funcién dos obxectivos

establecidos no plan:
1. QUEDA-T (Prevencién do abandono temperdn e do absentismo escolar).

A Union Europea establece como prioridade estratéxica para a vindeira década mellorar a calidade, a
equidade, a inclusién e o éxito para todos na educacién e a formacion. O abandono temperan da
educacion supdn unha diminucién nas oportunidades socio-econémicas do alumnado. Se ben este
indicador reduciuse na ultima década, continta supofiendo un desafio para as administracions

educativas, sobre todo cando se inttien as consecuencias da pandemia da covid-19.
1.1. Descricion da actuacion

Co fin de continuar cos esforzos para a prevencion e reducion do abandono temperan e do absentismo
escolar, implementaranse medidas especificas de calquera indole (pedagoxicas, organizativas...) que

contribuan ao avance de todo o alumnado, especialmente daquel en situacion de vulnerabilidade.

1.2. Obxectivos

a) Identificar as dificultades do alumnado relacionadas co seu estilo de aprendizaxe e desenvolver

habitos e técnicas de traballo intelectual.

b) Mellorar a adquisicion das competencias clave no alumnado en risco de abandono escolar

temperan.
¢) Aumentar as posibilidades de éxito escolar no ensino obrigatorio.

d) Fomentar a participacién de todo o alumnado nas actividades do centro, potenciando a motivacién

e o interese por continuar os seus estudos.

e) Impulsar a coordinacion entre organizacions e institucions da contorna para diminuir o abandono

escolar temperan.
1.3. Destinatarios

Centros educativos que se relacionan no apartado 2 desta Resolucion.

2. IGUALA-T.

A educacion é clave para romper coa transmision dos estereotipos e eliminar as desigualdades entre
homes e mulleres, para previr e abordar a violencia de xénero asi como para por en valor a diversidade
afectivo-sexual e de xénero e o respecto a todas as persoas. Os centros educativos desempefian un
importante papel no ambito da coeducacion dende as idades mais temperas, contribuindo ao
desenvolvemento integral do alumnado, axudandolles a identificar as desigualdades e colaborando na

construcién dunha sociedade mais xusta e igualitaria.

2.1. Descricion da actuacion

Desenvolveranse acciéns que intervefian no fomento da coeducacién, isto é, a promocién da
igualdade de oportunidades entre mulleres e homes; a prevencion, a deteccion e o tratamento das

violencias machistas; e a promocion do respecto pola diversidade afectivo-sexual e de xénero.

2.2. Obxectivos

a) Desenvolver na escola os valores que fomenten a igualdade efectiva entre homes e mulleres, asi
como a prevencion da violencia de xénero ou de actitudes e comportamento discriminatorios pola

orientacion sexual ou a identidade de xénero.

b) Propiciar dinamicas para sensibilizar, analizar e rexeitar situaciéons de abuso, marxinacion e
discriminacion por razén de sexo na vida cotia do alumnado e noutras realidades, participando, na

medida do posible, en iniciativas que busquen cambiar estas situacions.
2.3. Destinatarios

Centros educativos que se relacionan no apartado 2 desta Resolucion.
3. CONVIVE-T.

A escola, como unha das grandes institucions sociais que é, ten a obriga de ser un ambito de
convivencia pacifica, democratica e respectuosa dos dereitos de todos os seus integrantes, pois s asi
adquire significado a tarefa educativa. En consecuencia, todas as acciéns que se pofian en marcha
para xerar un clima de seguridade, respecto e confianza no contexto escolar logran que se fomente no
alumnado unha mellora da convivencia, promovendo un sentimento e interese pola diversidade de

calquera indole.
3.1. Descricion da actuacion

Desenvolveranse medidas que favorezan o clima escolar e as relaciéns entre os membros da
comunidade educativa, actuacions preventivas de condutas violentas ou discriminatorias, actuacions
de acollida nos centros educativos, a conciliacién ou mediacién escolar, a xestién de conflitos e outras

accions similares.
3.2. Obxectivos
a) Identificar as incidencias relacionadas coa convivencia no seo da comunidade educativa.

b) Promover un axeitado clima de aula e de centro, considerando as relacions globais entre todos os

membros da comunidade educativa.

c) Mellorar a competencia social e civica (CSC).

d) Impulsar a participacion colaborativa das familias e doutras instituciéns e entidades na mellora da

convivencia escolar.

e) Promover medidas que fomenten a convivencia positiva.

3.3. Destinatarios

Centros educativos que se relacionan no apartado 2 desta Resolucion.
4. INCLUE-T

Falar de inclusion educativa supén identificar, eliminar ou minimizar, de ser o caso, as barreiras que,
derivadas de condiciéns persoais ou sociais do alumnado, poden limitar o seu proceso de participacién
e aprendizaxe no centro ou na aula. Unha escola inclusiva é aquela que se apoia na conviccion de que
todo o alumnado pode aprender cando se lle outorgan as oportunidades de aprendizaxe axeitadas e se
estimulan as capacidades e responsabilidades sociais, traballando en colaboracién coas familias e

outros membros da comunidade.
4.1. Descricién da actuacién

Conxunto de medidas que fomenten e melloren a inclusiéon nos centros educativos, dirixidas a
atencion a diversidade, a inclusion educativa e social de todo o alumnado, & mellora das necesidades
educativas do alumnado de altas capacidades, ao respecto aos diferentes ritmos de aprendizaxe, &
identificacion e promocién dos talentos do alumnado, & colaboracién con asociaciéns que traballan
na diversidade funcional, ao fomento de recreos igualitarios e inclusivos, ao desenvolvemento de
dinamicas de traballo cooperativo, a creacion de escolas de nais e pais, e outras medidas semellantes

vencelladas & diversidade que pon de manifesto a pluralidade do alumnado.
4.2. Obxectivos

a) Favorecer a inclusiéon dos colectivos mais desfavorecidos, como o alumnado inmigrante, o

retornado ou que esta en risco de exclusién social.
b) Promover estratexias que fomenten a inclusién e a equidade educativa.
¢) Identificar e potenciar as diversas habilidades ou competencias do alumnado.

4.3. Destinatarios

Centros educativos que se relacionan no apartado 2 desta Resolucion.
5. EMOCIONA-T

Tratase dunha actuacion necesaria, e mais nestes tempos de pandemia, para pofler en valor a
importancia e repercusion das aprendizaxes non cognitivas (emocionais) para o benestar e o progreso
social, coa vontade de optimizar a calidade educativa como un sinal permanente nos contextos

escolares.
5.1. Descricion da actuacion

Desenvolveranse acciéns para a mellora da competencia socioemocional de toda a comunidade
educativa, que redunde no benestar emocional persoal e social e na sta calidade de vida, asi como o
desenvolvemento de estratexias que favorezan o aumento da autoestima, a empatia e a resiliencia, a
mellora das habilidades comunicativas, o incremento do autocontrol emocional, a superacion, a

identificacion das emociéns dos demais e o cofiecemento das propias.
5.2. Obxectivos

a) Adquirir e desenvolver competencias emocionais (conciencia emocional, autonomia emocional,
regulacion das emocions propias e alleas...), en toda a comunidade educativa, entendidas como

competencias basicas para a vida.
b) Avanzar cara unha educaciéon emocional concibida como un eixe transversal.

c) Potenciar o desefio e implementacion de programas de intervencion para a adquisicion e

desenvolvemento de competencias emocionais.
d) Implicar o profesorado na formacién da educacién emocional.

e) Mellorar o rendemento académico do alumnado a través da contribucién das habilidades

emocionais.
5.3. Destinatarios
Centros educativos que se relacionan no apartado 2 desta Resolucion.

Apartado 6. Elaboracion do plan e requisitos

1. O plan que elabore o centro para a mellora do éxito escolar do alumnado concretara as medidas
que se pretenden desenvolver nas modalidades que se establecen no apartado 5, e identificara para

cada unha delas, polo menos, os seguintes aspectos:
a) Razéns que xustifican a elaboracién do plan de mellora.
b) Analise da situacion de partida.

Para o desenvolvemento dun plan de mellora exitoso é necesario facer unha analise realista da
situacion de partida, cofiecer cales son os puntos fortes e débiles que determinan a situacion interna

do centro educativo asi como examinar que oportunidades e ameazas se detectan no seu entorno.
¢) Definicion dos obxectivos.

Neste apartado concretaranse os resultados que se pretenden acadar. Serviran de guia das actividades

a realizar ademais de base para a realizacion da avaliacién do éxito do plan.

d) Medidas que se pretenden desenvolver e a sia temporizacion. Deberan ser concretas, innovadoras

e orientadas aos obxectivos propostos. As medidas poderan recoller as seguintes singularidades:
. Horario de apertura e peche do centro.
«  Organizacién do curriculo.
. Organizacion e optimizacion dos recursos humanos.
. Necesidades de formacion do profesorado.
. Asignacion e/ou distribucion de recursos materiais.
. Modelo de xestién organizativa e pedagdéxica que requiran as medidas.
e) Implicacion das familias do alumnado e doutras institucions ou asociacions, se é o caso.
f) Colaboracion da administracion local e doutras administracions, se é o caso.
g) Necesidade de novos recursos que implica a actuacion, se é o caso.
h) Proceso de seguimento e avaliacion interna do plan que se vai realizar.

i) Indicadores de logro.

2. O plan sera elaborado polo equipo directivo que, previamente, debera realizar unha analise sobre

0s procesos que se vefien desenvolvendo no centro para identificar as stias fortalezas e debilidades.

3. O plan de mellora debera ser aprobado pola direccion do centro e polo consello escolar/social, de
acordo coas stias competencias. A direccién do centro encargarase da difusién na comunidade
educativa da participacion e desenvolvemento do programa, e responsabilizarase do cumprimento do

contrato nas modalidades nas que se participe.
4. A inspeccion educativa informara a solicitude a través da aplicacién especifica de CPInclte.
Apartado 7. Compromisos de caracter xeral

O centro docente co que se acorde o desenvolvemento dun plan de mellora do éxito escolar, ademais

dos compromisos consecuencia das actuacions que constan nel, debera asumir os seguintes:

1. Realizar un seguimento periodico das actuacions previstas no plan, cando menos con caracter
trimestral, e reflectir documentalmente nunha acta as circunstancias e os resultados acadados. Nestas
sesions de seguimento debera participar polo menos unha persoa do equipo directivo e unha persoa

participante en cada unha das modalidades de CPInclue.

2. Recollerase a planificacion e avaliacién do programa na Programacion Xeral Anual (PXA), asi
como na memoria final. No caso de que a PXA xa estivese aprobada, deberase aprobar unha
modificacién ou addenda desta que recolla a participacién do centro en cada unha das modalidades

concedidas.

3. O equipo directivo e o persoal docente implicado tera que participar, de ser o caso, nas actividades
de formacion que se planifiquen tanto desde o centro como desde a Conselleria de Cultura, Educacion

e Universidade.

4. A seleccion dos centros realizada ao amparo desta Resolucion publicarase no portal educativo
(http://www.edu.xunta.gal/portal/) e no apartado Documentacion da paxina web de CPInclue.

(http://www.edu.xunta.gal/portal/cpinclue).

5. Os centros seleccionados para participar en CPIncliie faran visible o logo de CPInclie nos
documentos do centro vinculados co contrato-programa, na paxina web do centro e /ou en calquera

outro soporte de difusiéon empregado.

Apartado 8. Actuacions de caracter xeral da Administracion educativa

A Administracion educativa, na procura da mellora do sistema educativo, desenvolvera nos centros

cos que acorde a implantacion do plan previsto nesta resolucién, actuaciéns como as que seguen:
1. Apoios por parte da Administracion educativa.

A Conselleria de Cultura, Educacién e Universidade daralle apoio especifico aos centros docentes

que desenvolvan plans dos previstos nesta Resolucion, polo menos, nos seguintes aspectos:

a) Asesoramento a través dos servizos de inspeccion educativa de acordo coa planificacion que
estableza a Secretaria Xeral de Educacién e Formacion Profesional.

b) Asesoramento e asistencia da Secretaria Xeral de Educacién e Formacion Profesional.

¢) Formacion especifica ao equipo directivo e ao profesorado implicado no plan, de ser o caso.

d) Potenciacion do traballo en rede dos centros docentes para o intercambio de cofiecementos e

experiencias.
2. Difusién das boas practicas que se desenvolvan nos centros docentes.

As boas practicas identificadas no desenvolvemento dos plans nos diferentes centros poderan ser
divulgadas, en colaboracién cos propios centros docentes, co fin de constituir modelos de referencia

de organizacién e xestion destes.
3. Recursos.

A Conselleria de Cultura, Educacion e Universidade, dentro das suas dispofiibilidades orzamentarias,
podera dotar os centros dunha asignacion orzamentaria.

De ser o caso, as actividades e medidas propostas en CPInclue que coincidan coas desenvolvidas por
medio doutros plans ou programas promovidos por esta conselleria non poderan ser obxecto de

financiamento adicional.
Apartado 9. Proceso e prazo de solicitude

1. Todo o procedemento de solicitude realizarase a través da aplicacion informatica
https://www.edu.xunta.es/programaseducativos/. A persoa responsable da direcciéon do centro, ou

persoa autorizada, sera quen tera o permiso de creacion e presentacion da solicitude.

Previamente, a direcciéon do centro deberd informar o claustro e contar coa aprobacién do consello
escolar/social.
2. O documento que recolla o plan para a mellora do éxito escolar tera que ser cuberto igualmente na

aplicacién de CPInclie no prazo establecido ao efecto, non tendo que remitilo por ningunha via.

3. Presentada a solicitude e o plan, examinarase para comprobar se retine os requisitos esixidos. En
caso contrario, requirirase o solicitante para que emende e/ou complete os datos que falten co fin de

axustar a solicitude aos requirimentos da convocatoria.

4. O prazo de solicitudes e do plan de mellora comezara ao dia seguinte ao da publicacién desta

resolucion en https://www.edu.xunta.gal/portal/ e rematara o dia 17 de setembro de 2021.
Apartado 10. Criterios de seleccion dos plans
Os centros beneficiarios dun plan de mellora seran seleccionados conforme aos seguintes criterios:

1. A concrecion e viabilidade dos obxectivos que se pretenden acadar, das accions previstas e do
proceso de avaliacion.

2. O grao de implicaciéon do profesorado dos centros participantes nas diversas modalidades do
contrato-programa.

3. Centros con baixos resultados académicos, asociados a problemas de convivencia no centro,
sempre que se solicite esa actuacion no plan.

4. Centros con taxas baixas de éxito escolar e/ou indices altos de abandono temperan e absentismo
escolar.

5. Grao de implicacion das familias, do concello e doutras institucions para o desenvolvemento do
plan.

6. A traxectoria do centro na iniciativa de contratos-programa, con avaliacion positiva por parte da
comisién de seguimento, asi como os resultados obtidos e impacto sobre a calidade educativa do
programa no centro.

7. A calidade do proxecto presentado para a participacion no programa, axustandose aos requisitos
da convocatoria.

8. O informe favorable da inspeccion educativa.

9. Calquera outro que determine a comisién de seleccion, de ser o caso.

Apartado 11. Comision de seleccion

1. Baixo a presidencia da persoa titular da Subdireccién Xeral de Innovacién, Orientacion e
Formacion dos Recursos Humanos, ou persoa en quen delegue, constituirase unha comision de

seleccion que se encargara de valorar as solicitudes.

2. A comision estara integrada polas persoas titulares da Subdireccion Xeral de Ordenacion,
Inspeccion e Avaliacién do Sistema Educativo, as persoas titulares das xefaturas do Servizo
Territorial de Inspeccién Educativa, a persoa titular da xefatura do Servizo de Inclusion, Orientacién
e Convivencia, e ddas persoas asesoras da Secretaria Xeral de Educacion e Formacion Profesional,
unha delas realizara as funcions de secretaria. As persoas subdirectoras poderan ser substituidas por

xefes/as de servizo, se é o caso.

3. A comision podera dispofier a constitucion dunha comision técnica, integrada por persoas asesoras
da Secretaria Xeral de Educacion e Formacién Profesional, para efectos de elaboracion de informes

sobre os plans de mellora presentados.

4. A percepcion de asistencias destas comisions atendera a categoria correspondente segundo o
disposto no Decreto 144/2001, do 7 de xufio, sobre indemnizacions por razon do servizo ao persoal

con destino na Administracion autondmica de Galicia.
Apartado 12. Procedemento de seleccion dos plans de mellora

1. A Conselleria de Cultura, Educacion e Universidade, a vista dos plans presentados polos centros,
seleccionara aqueles que, respondendo aos requisitos establecidos nesta convocatoria, sexan viables

na stia execucion e no marco dos recursos dispofiibles.

2. A comision de seleccién concretara cos centros docentes todos aqueles aspectos dos plans

seleccionados que se plasmaran no contrato.
Apartado 13. Resolucion

1. Unha vez rematado o procedemento de seleccion dos plans e realizada a concrecion dos contratos-
programa, a comision fara ptblica a resolucion provisoria, que se difundird no portal educativo
(http://www.edu.xunta.gal/portal) e no apartado Documentacion da paxina web de CPlInclie

(http://www.edu.xunta.gal/portal/cpinclue).

2. A publicacion da resolucion provisional abrird un prazo de cinco dias hébiles para efectuar
reclamacions ou renuncias, dirixidas & Conselleria de Cultura, Educacién e Universidade, Secretaria
Xeral de Educacion e Formacion Profesional, que deberan presentarse obrigatoriamente por medios

electronicos na sede electronica da Xunta de Galicia (https://sede.xunta.gal) a través do formulario

correspondente ao procedemento de presentacion electronica de solicitudes, escritos e comunicacions
que non conten cun sistema electronico especifico nin cun modelo electronico normalizado (cédigo
PRO04A), xunto coa documentacion complementaria. Para a presentacion das reclamaciéns ou
renuncias podera empregarse calquera dos mecanismos de identificacion e sinatura admitidos pola
sede electrénica da Xunta de Galicia, incluido o sistema de usuario e clave Chave365

(https://sede.xunta.gal/tramites-e-servizos/chave365).

Transcorrido este prazo, unha vez estudadas e, se é o caso, atendidas as mencionadas reclamacions
e/ou renuncias, a comisién seleccionadora elevara a proposta definitiva 4 persoa titular da Secretaria

Xeral de Educacién e Formacion Profesional que resolvera a relacion final dos plans seleccionados.

3. A resolucién definitiva dos centros seleccionados publicarase no portal educativo
(http://www.edu.xunta.gal/portal) e no apartado Documentacion da paxina web de CPlInclie

(http://www.edu.xunta.gal/portal/cpinclue).

4. Contra esta resolucion poderan interpofier recurso de alzada ante a persoa titular da Conselleria de
Cultura, Educacion e Universidade, no prazo dun mes contado a partir do dia seguinte ao da
publicacién desta resolucién no portal educativo, de acordo co disposto nos artigos 121 e 122 da Lei
39/2015, do 1 de outubro, do procedemento administrativo comtn das administraciéns publicas, ou
ben directamente o recurso contencioso administrativo ante a Sala do Contencioso-Administrativo do
Tribunal Superior de Xustiza de Galicia, no prazo de dous meses, de conformidade con artigo 46 da

Lei 29/1998, do 13 de xullo, reguladora da xurisdicion contencioso-administrativa.

5. O prazo maximo para resolver este procedemento sera de tres meses. Se transcorrese o citado prazo
sen que recaese resolucion expresa, os interesados poderan entender desestimadas as suas solicitudes

por silencio administrativo.

Apartado 14. Formalizacién do CPIncluie

Os centros que sexan autorizados para o desenvolvemento dun plan de mellora asinaran coa
Conselleria de Cultura, Educacion e Universidade un contrato-programa, que recolla as modalidades

do plan e os acordos entre o centro e a conselleria.
O contrato-programa explicitara, cando menos, o seguinte:

1. Os obxectivos que se perseguen, mediante os indicadores acordados, para cada actuacion.
2. As actuacions que se inclien no plan.

3. Os compromisos do centro docente.

4. As actuacions e achegas da Administracion educativa.

5. A comision de seguimento.
Apartado 15. Seguimento e avaliacion do CPIncluie

1. O equipo directivo do centro supervisara o desenvolvemento do plan de mellora conforme ao
proceso de seguimento e avaliacion interna previsto nel, e dara conta aos 6rganos de participacion e

goberno, aos pais, nais ou titores/as legais, asi como as instituciéns que participan nel.

2. A inspeccion educativa realizara, ao longo de cada curso académico, o seguimento e a avaliacion
das diferentes actuacions previstas no plan, e debera informar no caso de que lle sexa solicitado pola

Conselleria de Cultura, Educacién e Universidade.

3. Para o seguimento do plan de mellora establecerase unha comision de seguimento do acordo entre
a Conselleria de Cultura, Educacion e Universidade e o centro docente. Esta comision estara integrada
por representantes da Secretaria Xeral de Educacion e Formacién Profesional, da direccién do centro

docente e o inspector ou inspectora do centro.

4. A comision estara presidida por un representante da Administracion educativa e reunirase, no seu

caso, a instancias dela. Esta comision ten as funciéns seguintes:

a) Facer o seguimento e a avaliacion da execucion do acordo a partir da informacion que facilita o

centro docente e a inspeccién educativa.

b) Analizar o grao de consecucion dos obxectivos e compromisos acordados a través dos indicadores

establecidos.

¢) Formular propostas de modificacién dos recursos en relacién co desenvolvemento do plan.

d) Propor as modificacions que se consideren necesarias nos obxectivos, nas actuacions e nas medidas

acordadas para a continuidade do plan ou a sda supresion, se é o caso.

5. A avaliacion do plan realizada polo centro docente reflectirase nunha memoria final de realizacién
obrigatoria que, ademais de servir para dar conta ante a comunidade educativa, porase a disposicion
da comision de seguimento do acordo e incluirase, asi mesmo, na memoria anual do centro. Esta
memoria cubrirase directamente na aplicacién de contratos-programa no prazo establecido ao efecto,
e deberd incorporar (a través de ligazons, imaxes...) mostras do produto final acadado que permitan
constatar o desenvolvemento axeitado do plan. Non sera necesario enviar a memoria por ningtn outro

medio.

6. O centro docente ten que certificar o valor conseguido nos indicadores que establece o acordo e

achegar a documentacién que lle sexa requirida pola comision de seguimento.
Apartado 16. Certificacion de participacion

A Conselleria de Cultura, Educacién e Universidade certificara, cumpridos os requisitos establecidos
na convocatoria, a participacion do profesorado do centro directamente implicado no plan de mellora
como actividade de innovacion educativa con 20 horas de formaciéon do profesorado. Esta
certificacion estara supeditada & avaliacién positiva da memoria e 4 participacién activa nas accions

desenvolvidas.

Emitirase unha tnica certificacion por docente, independentemente do nimero de actuacions nas que

participe e do rol que desempefie nelas.

A Conselleria de Cultura, Educacion e Universidade difundira, se procede, as boas practicas derivadas

da aplicacién dos plans de mellora en funcion dos resultados do seu seguimento e avaliacion.
Apartado 17. Informacion basica sobre proteccion de datos de caracter persoal

Os datos persoais recadados neste procedemento seran tratados na sia condicion de responsable pola
Xunta de Galicia, Conselleria de Cultura, Educacién e Universidade, coas finalidades de levar a cabo
a tramitacion administrativa que derive da xestion deste procedemento e a actualizacion da

informacion e contidos da carpeta do cidadan.

16
Wg Xacobeo 21-22



XUNTH DE GHLlClH Edificio Administrativo San Caetano, s/n j B I I c I B

CONSELLERIA DE CULTURA, 15781 San‘ggc’ de CO?POSE'T
EDUCACION E UNIVERSIDADE www.edu.xunta.ga

O tratamento dos datos baséase no cumprimento dunha mision de interese publico ou no exercicio de
poderes publicos, conforme & normativa recollida na ficha do procedemento incluida na Guia de
procedementos e servizos, no propio formulario anexo e nas referencias recollidas en
https://www .xunta.gal/informacion-xeral-proteccion-datos. Con todo, determinados tratamentos
poderan fundamentarse no consentimento das persoas interesadas e esta circunstancia reflectirase no

devandito formulario.

Os datos seran comunicados as administracions publicas, organismos e/ou entidades que participan
neste plan no exercicio das suas competencias, cando sexa necesario para a tramitacion e resoluciéon
dos seus procedementos ou para que os cidadans poidan acceder de forma integral 4 informacién

relativa a unha materia.

A fin de darlle a publicidade esixida ao procedemento, os datos identificativos das persoas interesadas
seran publicados conforme ao descrito na presente norma reguladora a través dos distintos medios de
comunicacion institucionais dos que dispén a Xunta de Galicia como Diarios Oficiais, paxinas web

ou taboleiros de anuncios.

As persoas interesadas poderan acceder, rectificar e suprimir os seus datos, asi como exercer outros
dereitos ou retirar o seu consentimento, a través da sede electrénica da Xunta de Galicia ou
presencialmente nos lugares e rexistros establecidos na normativa reguladora do procedemento
administrativo comtn, segundo se explicita na informacion adicional recollida en https:/

www.xunta.gal/proteccion-datos-persoais.

No caso de existir diferentes referencias normativas en materia de proteccion de datos persoais neste
procedemento, prevaleceran en todo caso aquelas relativas ao Regulamento (UE) 2016/679, Xeral de
Proteccion de Datos ou a Lei Organica 3/2018, do 5 de decembro, de Proteccion de Datos Persoais

en garantia dos dereitos dixitais.

En Santiago de Compostela
José Luis Mira Lema

Secretario xeral de Educacion e Formacion Profesional

